
2010-CU İLİN ƏSAS MÜSABİQƏSİ (EİF-2010-1(1)) ÇƏRÇİVƏSİNDƏ YERİNƏ YETİRİLMİŞ 

LAYİHƏ ÜZRƏ ELMİ NƏŞRLƏR VƏ ƏSAS ELMİ NƏTİCƏLƏR 

 

 

1. Obyektin vəziyyəti diskret zaman anlarında müşahidə olunan halda zonal idarəedici təsirlərin tətbiqi ilə 

toplanmış parametrli qeyri-xətti obyektlərin idarəedilməsi məsələsi tədqiq olunub. Toplanmış 

parametrli obyektlər üçün idarəetmə sisteminin qurulmasına yeni yanaşma təklif olunmuşdur. Obyektin 

vəziyyətinin bütün faza fəzası bir-biri ilə kəsişməyən zonalarına bölünür. Hər bir zonada idarəetmə sabit 

hesab olunur. Hansı zonadan baxılan zonaya düşməsindən asılı olmayaraq hər bir zona üçün idarəedici 

təsirin optimal qiymətinin təyini üçün lazım olan düsturlar alınmışdır. Baxılan məsələ üçün optimallığın 

zəruri şərtləri alınmış, ədədi həll sxemi təklif olunmuşdur. Təklif olunmuş alqoritm əsasında proqram 

təminatı hazırlanmış, ədədi eksperimentlərin analizi aparılıb. 

2. Prosesin vəziyyətinin bu və ya digər vəziyyətlər fəzasının alt-oblastına aid olmasından asılı olaraq 

dəyişən adi diferensial tənliklər sistemi ilə təsvir olunan dinamik proseslərin optimallaşdırılması 

məsələləri sinfinə baxılır. İdarəetmələr və diferensial tənliklərin şəklinin dəyişmədiyi alt-oblastların 

sərhədlərini göstərən səthləri təyin etmək üçün zəruri şərtlər alınmışdır. Ədədi həll üsulu təklif 

olunmuşdur. Təklif olunmuş alqoritm əsasında proqram təminatı hazırlanmış, ədədi eksperimentlərin 

analizi aparılıb. 

3. Başlanğıc şərtlərin və sistemin parametrlərinin dəqiq şəkildə verilmədiyi əks əlaqəli qeyri-xətti dinamik 

obyektlərin idarəedilməsi məsələsi tədqiq olunmuşdur. Obyektin kəsilməz vəziyyətdə izlənildiyi hal 

üçün məsələnin riyazi modeli qurulmuşdur. Alınan əks əlaqəli toplanmış parametrli obyektlərin 

idarəedilməsi məsələsi üçün optimallığın zəruri şərtləri tapılmışdır. Ədədi həll üçün yanaşma təklif 

olunmuşdur. Təklif olunmuş yanaşma əsasında proqram təminatı hazırlanmış, ədədi eksperimentlərin 

analizi aparılıb. 

4. Çubuğun (lövhənin) qızdırılması prosesinin yeni bir sinif əks əlaqəli optimal idarəetmə məsələsi tədqiq 

olunub. Prosesin vəziyyəti haqqında informasiya sobaya quraşdırılmış ölçü cihazının köməyi ilə cismin 

ayrı-ayrı nöqtələrində ölçülmüş temperaturun qiymətlərini nəzərə almaqla müəyyən olunur. Çubuğun 

qızdırılması prosesi sobanın daxili temperaturunun idarə edilməsi hesabına baş verir. İdarə olunan 

prosesin riyazi modeli qurulmuşdur. İdarə olunan prosesin riyazi model nöqtəvi yüklənmiş parabolik tip 

tənliklə təsvir olunur. Işdə optimallıq üçün zəruri şərtlər alınmış, ədədi həll sxemi təklif olunmuşdur. 

Təklif olunan alqoritm əsasında proqram təminatı hazırlanmış və onun köməyi ilə çoxsaylı ədədi 

eksperimentlər aparılmışdır. Alınan nəticələr bir çox mürəkkəb texnoloji proseslərin idarə olunmasında 

istifadə oluna bilər. 

5. Əks əlaqəli toplanmış parametrli sistemlərdə optimal idarəedici təsirlərin sintezinə yanaşma təklif 

olunub. İdarəedici təsirlərinin təyini üçün obyektin verilmiş nöqtələrində ya kəsilməz, ya da diskret 

zamanlarda prosesin vəziyyəti üzərində aparılan ölçmələrin nəticələrindən istifadə olunur. Sintez 

olunmuş idarəedici təsirlərin optimallığı üçün zəruri şərtlər alınıb. Ədədi həll alqoritmi işlənmiş, təklif 

olunmuş alqoritm əsasında proqram təminatı hazırlanmış, ədədi eksperimentlərin analizi aparılıb. 

6. Paylanmış sistemlərdə hərəkətdə olan mənbələrin optimal idarəedilməsi məsələsinə baxılıb. 

İdarəetmələr impuls, hissə-hissə sabit və Hevisayd funksiyaları siniflərində təyin olunub. Hərəkətdə olan 

mənbələrin vəziyyəti isə toplanmış parametrli sistemlərlə təsvir olunub. Baxılan optimal idarəetmə 

məsələləri üçün optimallaşdırılan parametrlər fəzasında funksionalın qradiyenti üçün analitik düsturlar 

və optimallığın zəruri şərtləri alınıb. Bu düsturlar məsələni ədədi həll etmək üçün birinci tərtib 

optimallaşdırma üsullarından istifadə etməyə imkan verir. Proqram təminatı hazırlanmış, ədədi 

eksperimentlərin analizi aparılıb. 



7. Birfazalı və ikifazalı mayelərin məsaməli mühitdə süzülməsi proseslərinin ədədi modelləşdirilməsi 

məsələsinə baxılmışdır. Ədədi həll üsulu işlənilmişdir. Çoxsaylı ədədi eksperimentlər aparılmışdır. Ədədi 

eksperimentlərin aparılması baxılan proseslərə təsir edən ən mühüm keyfiyyət faktorlarının aşkar 

olunmuşdur. 

8. Neft laylarının istismarı praktikasında rast gələn konvektiv diffuziya tənliyi üçün qoyulmuş retrospektiv 

sərhəd tərs məsələsinin ədədi həlli üçün sonlu-fərq sxemi təklif edilmişdir. Bu sxem üçün dayanıqlıq 

şərti çıxarılmış və model məsələ üçün hesablamalar aparılmışdır. Birfazalı mayenin məsaməli mühitdəki 

düzxətli paralel axınını təsvir edən tənlik üçün də retrospektiv sərhəd tərs məsələsi qoyulmuş və onun 

ədədi həll üsulu işlənilmişdir. 

9. Karbohidrogen xammalının magistral boru kəmərlərinin xətti hissəsində nəqli zamanı baş verən keçid 

proseslərinin qərarlaşmasının optimal idarəetmə məsələsi tədqiq olunub. Baxılan optimal idarəetmə 

məsələsi üçün optimallığın zəruri şərtləri alınmış, funksionalın qradiyenti üçün analitik düsturlar alınıb 

və məsələni ədədi həll etmək üçün alqoritm təklif olunmuş, ədədi eksperimentlərin analizi aparılıb. 

10. Karbohidrogen xammalının boru-kəmərləri vasitəsilə nəqli zamanı boruda yaranan sızılma yerlərinin və 

itkinin miqdarının tapılması məsələsi tədqiq olunub. Baxılan optimal idarəetmə məsələsi üçün 

optimallığın zəruri şərtləri alınmış, funksionalın qradiyenti üçün analitik düsturlar alınıb və məsələni 

ədədi həll etmək üçün alqoritm təklif olunmuş, ədədi eksperimentlərin analizi aparılıb. 

Neft-qaz laylarının yarılması və su hövzəsində suyun səthinə digər maye təbəqəsinin yayılması 

proseslərinin kompüter modelləri qurulmuşdur. Çoxsaylı ədədi eksperimentlər aparılmışdır. Ədədi 

eksperimentlərin aparılması baxılan proseslərin gedişatının intensivliyinə təsir edən ən mühüm 

keyfiyyət faktorlarının aşkar olunmasına imkan verir. 

